
Hemsedal kommune

Sakshandsaming


Saknr .:
63/07


Arkivsaksnr: 07/1687



Arkivkode:


Saksbehandler: 
___________________________________________________________________________

Saksnummer
Utvalg
Møtedato


PS 63/07
Hovudutval for Livsløp
06.12.2007 

___________________________________________________________________________

GODKJENNING AV PROTOKOLL FRÅ FORRIGE MØTE

Saka blir avgjort av:

Hovudutval for Livsløp

Vedlegg:

Ingen

Saksopplysningar:

Saka gjeld godkjenning av protokoll frå møtet i hovudutval for Livsløp 15. november 2007.

Rådmannen si tilråding:

Protokoll frå møtet i hovudutval for Livsløp 15. november 2007 vert godkjent.

Hemsedal kommune

Sakshandsaming


Saknr .:
64/07


Arkivsaksnr: 07/1687



Arkivkode:


Saksbehandler: 
___________________________________________________________________________

Saksnummer
Utvalg
Møtedato


PS 64/07
Hovudutval for Livsløp
06.12.2007 

___________________________________________________________________________

MELDINGAR
Saka blir avgjort av:

Hovudutval for Livsløp

Vedlegg:

Ingen

Saksopplysningar:

SKULERUTE 2008-2009

	MÅNAD
	DAGTAL
	MERKNADER

	August
	10
	Første skuledag måndag 18.08

	September
	20
	Haustferie 29.09-30.09 (veke 40)

	Oktober
	20
	Haustferie 01.10-03.10 (veke 40)

	November
	19
	Fri måndag 10.11.

	Desember
	16
	Siste skuledag måndag 22.12

	Januar
	20
	Første skuledag måndag  05.01

	Februar
	15
	Vinterferie 23.02–27.02 (veke 9)

	Mars
	22
	

	April
	16
	Påskeferie 06.04-13.04

	Mai
	18
	Fri fredag 22.05

	Juni
	14
	Siste skuledag fredag 19.06

	Sum
	190
	


Det er kommunane som ifølgje Opplæringslova §2-2 gir forskrift om skule-og feriedagar i skuleåret for elevane. 

Ut frå dette oppsettet er det sett av ein regional planleggingsdag, 10.november. 

Resterande fire planleggingsdagar blir fastlagt internt i kommunen. 

Skuleruta er behandla i Utdanningsforum i Buskerud, skulefagleg ansvarlege i Hallingdal og rektorane i grunnskulen. 

Rådmannen si tilråding:

Hovudutval for Livsløp har ingen merknader til meldingane..

Hemsedal kommune

Sakshandsaming


Saknr .:
65/07


Arkivsaksnr: 07/430



Arkivkode:
614 A1 

Saksbehandler: Harald Sundsøy

___________________________________________________________________________

Saksnummer
Utvalg
Møtedato


PS 24/07
Formannskapet
17.04.2007 

PS 25/07
Kommunestyret
03.05.2007 

PS 70/07
Formannskapet
21.08.2007 

PS 66/07
Kommunestyret
30.08.2007 

PS 65/07
Hovudutval for Livsløp
06.12.2007 

PS /
Kommunestyret
 

___________________________________________________________________________

UTBYGGING VED TUV OG ULSÅK BARNEHAGAR

Saka blir avgjort av:

Kommunestyret

Vedlegg:

1. To alternative skisser for løysingar – Ulsåk.

2. Skisse for Tuv.

Dokument i saka:

1. K-sak 66/07 av 30.08.07

2. Barnehagelova med forskrift. 

Saksopplysningar:

Kommunestyret har i møte den 30.08.2007 gjort følgjande vedtak:

1. Tilbodet frå Veidekke Entrepenør AS på  kr.18,7 millonar for utføring av arbeid med utbygging og ombygging ved Ulsåk barnehage vert forkasta.

2. Prosjektgruppa med tillegg av leiar for Livsløp vert beden om å arbeide vidare for å vurdere løysingar og legge til rette for utbygging av barnehagar i Hemsedal.

Prosjektgruppa består av:

Leiar hovudutval for Livsløp

Jan Egil Halbjørhus

Endre Ulsaker

2 frå administrasjonen

Mandat:

Gå kritisk gjennom framlegget til løysing for utviding av ein avdeling med fleksibel gruppestorleik ved Tuv oppvekstsenter for mogeleg oppstart tidleg 2008. (18-24 plassar inklusive utebase.)

Sjå på andre (bygge)løysingar for ein avdeling med fleksibel gruppestorleik ved Ulsåk oppvekstsenter. (18-24 plassar inklusive utebase.)

Komme med framlegg til løysingar for å dekke opp barnehagedrift i perioden fram til oppvekstsentra er utbygd med nødvendige avdelingar.

Gruppa kan komme med andre forslag til løysingar enn dei som er nemnt ovafor.

Gruppa sine framlegg til løysingar skal leggast fram for handsaming i hovudutval for Livsløp i november og kommunestyret i desember.

Gruppa blir beden om å komme med innspel til budsjett for innarbeiing i økonomiplanen saman med framlegg til løysingar.

Rådmann og Kultur-og oppvekstsjef har representert administrasjonen i gruppa. V/a ingeniør John Ole Sørsveen og dei to styrarane har også møtt i gruppa. 

Prosjektgruppa har sett på forslag til alternative løysingar ved Ulsåk og Tuv barnehagar. Desse forslaga er lagt fram i saka.

I samband med bruken av grendastugu ved Tuv oppvekstsenter har det vore møte mellom styret for grendastugu og prosjektgruppa.   

Utbygginga av barnehagane i Hemsedal skal dekke mellombelse plassar som idag er i leigde lokale i bedehuset på Ulsåk og på grendastugu på Tuv.  I tillegg skal ventelistene dekkjast opp.  Ventelistene varierer heile tida. Dei er størst på våren.

Per 19. november 2007 er stoda slik:

	Barnehage 
	Permanente plassar – utrekna for barn over 3 år
	Mellombelse plassar i leigde lokale

(utebase)
	Behov 2007/2008
	Manglar plass -(venteliste)

	Ulsåk
	54 plassar

( barn under 3 år tel 2 plassar)
	10 plassar


	Ca 69 plassar
	ca 5 plassar

8 barn på venteliste, men 5 av dei ventar på auke av plass eller byte av dag. 

	Tuv inkl Skadvin
	54 plassar

(barn under 3 år tel 2 plassar)
	12 plassar

naturbase, 

utvida gruppe 


	Ca 68 plassar
	Ca 2 plassar

Barn fødd 2007

(2 småe barn på venteliste  utvida med ein dag  i veka)


Formelle krav til barnehagelokale

Når det gjeld lokale til naturbasane seier kunnskapsdepartementet i Veileder for godkjenning av barnehagar (F –4208) :

”Barnehager som hovedsaklig baserer sin virksomhet på friluftsliv, må ha tilgang til lokaler slik at det er forsvarlig å huse alle barn samtidig ved behov, for eksempel ved dårlig vær. Dette av hensyn til sikkerhet, sanitære forhold og kvalitet i tilbudet, herunder behovet for et stabilt barnehagetilbud. Med hensyn til de ordinære lokalene kan godkjenningsmyndigheten etter en konkret vurdering gå noe ned på de krav en ellers ville stilt til oppholds- og lekeareal per barn i ordinære barnehager.

I tillegg til de  vilkår som framgår av barnehageloven, vises det til at forskriften om miljøretta helsevern for barnehager og skoler m.v. har forsterket kravene til godkjenning av  blant annet barnehager.  Forskriften stiller krav til sosiale, miljø- og helsemessige forhold ved virksomheten” 

Vedtektene for barnehagane i Hemsedal gir føringar om ei arealnorm i pkt 5.

”Barnehagane skal vera godkjent etter forskrift om miljøretta helsevern i barnehage og skule, forskrift om sikkerheit på leikeplassar og brannforskrifter.

Arealnorma:

· 4 m2 leike - og opphaldsareal per barn over 3 år

· 5,5 m2 leike – og opphaldsareal per barn under 3 år”

Arealnorma står i samsvar med tilrådingane departementet gir.

For å kunne å ta i mot toppar av søknader om barnehageplass må ein bygge ut nok areal for å kunne utvide barnegruppene. 

Det vil då vere formålstenleg å bygge ut nok areal for 24 barn (+6 plassar). Desse avdelingane må ha to førskulelærarar  for å dekkje opp pedagogtettleiken.
Forskrift til barnehagelova, rammeplanen, legg stor vekt på læringsmiljøet, jf pkt.1-8:

” Barnehagens fysiske miljø skal utformes slik at alle barn får gode muligheter for å delta aktivt i lek og andre aktiviteter. I tilretteleggingen av det fysiske miljøet må det tas hensyn til at barn i ulike aldre og med ulikt ferdighetsnivå skal bruke de samme arealene. Barn i småbarnsalderen har stort behov for tumleplass ute og inne og for ro og konsentrasjon. Utformin​gen må ta hensyn til at barn har behov for å danne grupper og at det foregår ulike aktiviteter på samme tid. Tilgjengelige leker og materiell i et oversiktlig miljø skaper grunnlag for barns lek og aktiviteter og for organisering av ulike læringssituasjoner.

Ved planlegging av barnehagens utforming må det tas hensyn til sam​funnets mål om nedbygging av funksjonshemmende barrierer. Planlegging, lokalisering og bygging av nye barnehager bør være basert på prinsipper om universell utforming. Det betyr at produkter, byggverk og uteområder skal utformes på en slik måte at alle mennesker skal kunne bruke dem på en like-stilt måte så langt det er mulig uten spesielle tilpasninger eller hjelpemidler.”

Forhold til overordna plan:

Barnehageplan 2006-2010. 

Miljøkonsekvensar:

Erfaring med dei mellombelse løysingane ved Tuv og Ulsåk barnehagar så langt - viser at utviding i lokale som ikkje er bygd for så store grupper der tilhøva ikkje er lagt til rette for det, er ein stor slitasje på personale og arbeidsmiljøet – gjeld til dømes for få rom til leikeaktivitetar og smågrupper, garderobeplass både for barn og vaksen, tørkemuligheiter til vått tøy til barna, arbeidsplassar som nesten ikkje finst m.m.

Dette er ein tilstand som er uønska og som er energitappande over tid, og som ikkje bør vare i noko langt tidsrom. 

Økonomiske konsekvensar:

Kommunestyret har så langt vedteke ei økonomisk ramme på kr. 10 mill. for utbygging av to avdelingar ved Tuv og Ulsåk.

Kommentarar til skisser for Ulsåk

Tilbygg til eksisterande barnehage kan løysast med eit bygg i tre, då det her berre er krav til branncelleinndeling og ikke seksjonering. Plassering tek noko av akebakken på nedsida av eksisterande barnehage, men ved å setje tilbygget på oversida vil det bli en nivåskildnad på bygningen.

Det blir her ei kjerne i dei tre bygningane med personal-”fasilitetar”, tre avdelingar med eigne inngangar og garderobeanlegg.

Under nybygget kan det eventuelt byggjast kjellar som kan innreiast for utebasen med betre plass til personalet, med garderobe. Det vil då bli større personalrom som frigjer eit større leikeareal i den nye barnehageavdelinga.

Tilbygget utan kjellar blir stipulert til kr. 6 mill eks. mva. medan tilbygget med kjellar må påreknast til kr. 7 mill eks. mva

Tilbygget til skulen (gymsalen) er best å byggje i mur då det her er krav om brannseksjonering på grunn av totalarealet. Det må også vere brannseksjonering i takkonstruksjonen noko som kan løysast med eit flatt tak i betong. Dette er også gunstig med tanke på vidare utbygging. Valet av plassering er gjort for å få direkte inngang til skulebygget 

og for å ta minst mogleg av skuleplassen samt framleis kunne ha inngangen innerst mot eksisterande bygg. 

Det er her lagt opp til at skulen har ledige rom for personalet slik at ein ikkje treng det i nybygget.

Tilbygget blir stipulert til kr. 7 mill.      

Kommentarar til skisser for Tuv:

Tilbygg mot nord/vest, ei avdeling i tillegg til grovgarderobe for utebasen. Det er den mest formålstenlege plassering av eit tilbygg med tanke på arealbruk og estetikk.

Det kan enkelt lagast ei betre parkeringsløysing på denne sida av bygget.

Styret i grenda har lagt fram et ønskje om inngang fra nord, dette kan løysast ved å trekkje ut bygget ca 2 meter og lage ein korridor langs eksisterande bygg. Det kan då vise seg å bli ein fordel for løysing av brannseksjonering.

Tilbygget på Tuv inneber krav om brannseksjonering mellom tilbygg og eksisterande bygg.

Tilbygget inkludert ombygging av garderobeanlegg for gymsalen blir stipulert til ca kr. 5 mill eks. mva.   

Overslag over driftskostnader ved utviding med ei avdeling.

Utgifter

Løn  grunnbemanning (1 pedagogisks leiar, i barne-ungdomsarb, 1 assistent) 

inkl sosial utgifter







kr 1.074.000

Andre driftsutgifter (leiker, arbeidsmaterial, opplæring, mat inventar m.m.)kr      65.000

Utgifter til husleie ( reinhald, straum, forsikring , vedlikehald)

kr    160.000
Totale utgifter
 (innkjøp av inventar ved oppstart kjem utanom)

kr 1.299.000

Inntekter

Ordinært driftstilskot frå staten





kr    770.000

Foreldrebetaling (frå kr 230 000 – kr 460 000 i året avhengig av alder)

Gjennomsnitt








kr    350.000
  









kr 1.120.000

Utgifter per avdeling
:






kr    179.000

I tillegg får barnehagane skjønsmidlar delt ut 3 gonger i året etter ulike kriteriar.  Dette er midlar som er øyremerka drift til barnehagane og må ikkje forvekslast med skjønsmidlar som kommunen elles kan søkje om.

I 2007 har barnehagane i Hemsedal kommune fått utbetalt 1.014.259 kroner i skjønsmidlar til barnehagane.  

Vurdering:

Ulsåk
barnehage:

Alt 1 

Påbygg med ei avdeling på skulebygget mot sør i tilknytning til skulebygget i lagerrommet til gymsalen.  Dagens personalrom i skulebygget blir arbeidsrom for personalet i barnehagen. Musikkrommet blir nytt personalrom for både skule og barnehage.

Musikkrom blir lagt til vestre enden av skulen i 2. etasje.  Her må det ei lita ombygging til med flytting av ein vegg som også må lydisolerast.

Fordelar:

· Arbeidsrom for skule- og barnehagepersonalet kjem vegg i vegg og det vil styrke

samarbeidet mellom verksemdene.

· Felles personalrom vil også styrke samarbeidet.

· Det vil vere enkelt å utvide med ei ny avdeling seinare, enten ved påbygg med ein etasje til eller utviding på bakkenivå.

· Barna frå den nye avdelinga kan gå tørrskodd til gymsalen. (Gymsalen er mykje brukt av barnehagebarna).

· Det er plass nok til å bygge ei avdeling som er så stor at den kan utvidast med inntil 6 plassar og 1 vaksen ved behov. (6 plassar utløyser 1 vaksen)

Ulemper:

· Barnehagen er framleis delt på 3 hus sjølv om denne avdelinga vil ligge nærare barnehagen enn Veslehødn og bedehuset.

Alt 2

Utbygging av ei avdeling på sørsida av eksisterande barnehagebygg dvs.mot riksveg 52.

Noko ombygging i eksisterande barnehagebygg slik at det blir eigen inngang og garderobe til kvar avdeling og personaldel vil bli flytta til noverande fellesrom.

Fordelar:

· Få fleire avdelingar under same tak som gjer drifta noko lettare.

· Eigen inngang til kvar avdeling som gjer situasjonen i garderoben lettare når begge avdelingane skal ut eller inn samstundes.

· Personaldelen vert flytta til midten av bygget slik at det ikkje blir så mykje trafikk gjennom avdeling Krikken.  Dette er eit stort problem i dag.

Ulemper:

· Samarbeidet med skulen vil ikkje bli styrka på same måten som i alternativ 1.

· Det er liten plass og sjansen til seinare utviding eller utvida avdeling er liten. 

· Utsikt og eventuelt lys inn på Krikken vil bli dårlegare.

· Garderoben på avdeling Geiteberget mister vindauge og blir eit rom med berre elektrisk lys.

· Mindre akebakke?

· Tilbygg på eit bygg som i utgangspunkete er dårleg.  

Alt 3

Som alternativ 2, men med kjellar gravd inn i bakken.  Kjellaren vil kunne ha store vindauge mot sør, men dei andre veggane vil bli under bakken.  Kjellaren kan gi rom for utebasen (det som no er i bedehuset) og eventuelt personalrom.  Då vil Veslehødn kunne flytte inn i den nye avdelinga og alle 4 avdelingane vil vera under same tak.

Fordelar:

· Som under alternativ 2, men med alle avdelingar under same tak.

Ulemper:

· Som under alternativ 2.

· Noko av akebakken kan forsvinne, men ved å grave masse ut i skråninga, kan kanskje noko av området fortsett brukast til aking.

Alt 4

Ingen utbygging og nedlegging av utebasen. 

Veslehødn består som i dag.

Fordelar:

· Ingen

Ulemper:

· Ventelister på plassar.

· Ingen arbeidsplassar til personalet i barnehagen – noko som er svært påkrevd.

Tuv barnehage

Alt. 1

· Naturbasen brukar mellombelse lokale i grendastugu på Tuv.  Det er dårlege garderobeforhold som må nyttast fram til sommaren 2008.

· Dette er ei dårleg løysing og det er utbygging av ny avdeling som må til for å halde fram med naturbasen. Lokala til naturbasen blir nytta til mange andre aktivitetar og kan derfor ikkje nyttast som ei langsiktig løysing for naturbasen.

· Avdeling Skadvin som ligg i eit bustadhus i sentrum, er også berre ei mellombels løysing. Det er ei uheldig løysing med barnehageavdelingar spreidd med tanke på felles styrar og personalsamarbeid.  Det er også vanskeleg  å utnytte personalressursane på ein god måte når den geografiske avstanden mellom avdelingane er så stor.

· Utbygging av ei stor ( utvida) avdeling med to garderobar, ei til avdelinga og ei eiga garderobe for ungane i naturbasen, vil då dekke det behovet som er for barnehageplassar.

· Det siste alternativet som er for Tuv oppveksenter, jf skisse, er eit  påbygg i frå den delen som i dag er inngang til grendastugu, materialrom og lager for gymsalen. 

Bygget blir ca 8 meter breitt og ca 20 m langt.

Dette er då eit bygg som er marginalt ut i frå draumar og ønskjer, men som er funksjonelt  og  fint dekker opp det behovet barnehagen har for plass.

  .         Grendastugu blir i dette forslaget ikkje rørt, men det må lagast ein ny inngang.

            Oppvekstsenteret blir i denne løysinga avhengig av sambruk på lik line som i dag.

Alt. 2

Eit alternativ som gruppa vurderte var å bygge til ei garderobebygg til våtromskjernen, men blir stipulert til ei relativ dyrare løysing enn alt.1.  I tillegg vil dette alternativet innebere at skulen ikkje får nytta grendastugu til sine aktivitetar. 

Alt. 3

Dersom det ikkje blir bygt ut og let forholda bli som i dag, må naturbasen leggjast ned pga dårleg mellombels løysing/ rom/garderobe.

Rådmannen si tilråding:

Inga tilråding.

Hemsedal kommune

Sakshandsaming


Saknr .:
66/07


Arkivsaksnr: 07/1684



Arkivkode:
Q80 

Saksbehandler: Harald Sundsøy/Ragnhild Halbjørhus

___________________________________________________________________________

Saksnummer
Utvalg
Møtedato


PS 66/07
Hovudutval for Livsløp
06.12.2007 

PS /
Kommunestyret
 

___________________________________________________________________________

TRAFIKKTRYGGLEIKSPLAN

Saka blir avgjort av:

Kommunestyret

Vedlegg:

Prosjektplan m/vedlegg

Dokument i saka:

Saksopplysningar:

Kommunen har ansvar for trafikktryggleik på mange måtar. Som vegeeigar, opplæring i skule og barnehage, innanfor helseteneste og miljøretta helsevern. Kommunen sin areal- og transportplanlegging har og konsekvensar for trafikktryggleiken. Formålet med trafikktryggleiksplanar er å legge grunnlaget for eit målretta og systematisk trafikktryggleiksarbeid lokalt, som omfattar dei ulike områda.

Trafikktryggleiksplanar er ein føresetnad for å søkje om midlar til tiltak. Utgangspunktet er 40% eigenfinansiering og 60% tilskot. 

Kriteriane som er lagt til grunn for tildeling av midlar for sikring av vegar, punkt og forskjellege område gjeld i forhold til kommunale og fylkeskommunale vegar. Unntaksvis kan midlar tildelast prosjekt på riksveg dersom kommunen har mindre utfordringar på kommunale og fylkeskommunale vegar. 

Det kan og gjevast tilskot til utarbeiding til kommunale trafikktryggleiksplanar. 

Januar 2007 starta regionrådet for Hallingdal eit treårig prosjekt Trafikktryggleik Hallingdal. Prosjektleiar er Knut Erik Jetlund. 

Intensjonen i prosjektet er: Halvere talet på dødsulukker og alvorlege ulukker på Rv 7/Rv 52 i løpet av prosjektperioden.

I planane for prosjektet heiter det m.a.:

”Trafikktryggleik Hallingdal vil arbeide for at alle kommuner skal ha sin trafikksikkerhetsplan.

Hver kommune skal gå gjennom sine egne behov og muligheter for både fysisk tilrette​legging og ikke-fysiske tiltak. Målsettingen er bedre sikkerhet for innbyggerne. 

Tiltak:

· Øve påtrykk overfor de kommunene som ikke har trafikksikkerhetsplan

· Invitere kommunene til seminar for å gi inspirasjon og praktiske råd til  utarbeidelsen av planen”

Kultur- og oppvekstsjef Harald Sundsøy og Teknisk sjef Ragnhild Halbjørhus tok i haust kontakt med Knut Erik Jetlund for å få i gang eit prosjekt for trafikktryggleiksplan for Hemsedal kommune. I tillegg er skule, barnehage, kommunlege, teknisk drift, busselskap og Hemsedal skisenter invitert til å kome med innspel til ein plan. I tillegg til nemnde instansar vart ordføraren, Statens vegvesen, Trygg Trafikk og politiet invitert til eit møte 26.10.07. Formålet med møtet var å få innspel til planararbeidet og få synleggjort dei ulike utfordringane Hemsedal kommune har på dette området. 

Konklusjonen i møtet var:

· Knut Erik Jetlund, Harald Sundsøy og Ragnhild Halbjørhus utarbeider plan for vidare arbeid, og lagar sak til hovudutval og kommunestyre i desember.  

· Parallelt skal det sendast inn søknad om TS-midlar til planarbeidet.

· Arbeidet vidare kan delast inn i to arbeidsgrupper, der ei gruppe ser på ikkje-fysiske tiltak, spesielt retta mot skule/barnehage, og ei gruppe som ser på fysiske tiltak.

· Både vegkontoret, Trygg Trafikk og politiet vil vere referansegrupper/personar kommunen kan spele på i det vidare arbeidet med planen.

· Statens vegvesen må kontaktast med spørsmål om konkrete tiltak etter riksveg 52 gjennom Trøim sentrum, men og med tanke på korleis tiltak etter Rv 52 kan takast inn

Forhold til overordna plan:

Ikkje vurdert

Miljøkonsekvensar:

Ikkje vurdert

Økonomiske konsekvensar:

Kostnadsoverslag i prosjektplanen er totalt kr. 100.000,-. Det vert søkt 60 % tilskot, og kommunen sin del er kr. 40.000,-. Dette er innarbeidd i framlegg til budsjett for 2008.
Vurdering:

Hemsedal kommune har for tida ingen trafikktryggleiksplan. Kommunen treng ein slik plan fordi:

· Stamvegen, riksveg 52 går gjennom dei sentrale områda Ulsåk, Trøim og Tuv. Gang-og sykkelveg er lagt berre mellom Ulsåk og Trøim. Tungtransporten er sterkt aukande på  rv. 52.  

· Dei fleste kommunale og fylkeskommunale gang-og sykkelvegane er ikkje samanhengande.

· Det er sett inn elevtransport på strekningar som er vurdert som trafikkfarlege.

· Reiseliv, gjer at kommunen i periodar mykje ”blandingstrafikk”, som kan føre til trafikkfarlege situajonar.

Det er også ein føresetnad at kommunen har ein slik plan for å få statstilskot til nødvendige.

Rådmannen si tilråding:

1. Hemsedal kommune set i gang med å utarbeide ein trafikktryggleiksplan. 

2. Planen skal vere ferdig for politisk behandling i juni 2008.

3. Kr. 40.000,- av framlegg til investeringsbudsjett tiltak Trafikktryggleiksplanen skal nyttast til planarbeid.

4. Teknisk sjef og Kultur-og oppvekstsjef i samråd med prosjektleiar Knut Erik Jetlund har ansvar for leiing og gjennomføring av arbeidet. 

5. Hovedutval for Livsløp  vel …. til å vere med i arbeidsgruppe

Hemsedal kommune

Sakshandsaming


Saknr .:
67/07


Arkivsaksnr: 07/1672



Arkivkode:
033 &15

Saksbehandler: Janne M.B . Kirkebøen

___________________________________________________________________________

Saksnummer
Utvalg
Møtedato


PS 67/07
Hovudutval for Livsløp
06.12.2007 

___________________________________________________________________________

KLIENTUTVAL - VAL AV MEDLEMMER

Saka blir avgjort av:

Hovedutval for Livsløp

Vedlegg:

Ingen

Saksopplysningar:

Hovudutval for Livsløp skal velje klientutval som underutval.

Klientutvalet skal ha 5 medlemmer og skal velgjast blant medlemmer i Hovudutval for Livsløp.

Forhold til overordna plan:

Ikkje vurdert

Miljøkonsekvensar:

Ikkje vurdert

Økonomiske konsekvensar:

Ikkje vurdert

Vurdering:

Hovudutvalet for Livsløp oppnemner representantar.

Rådmannen si tilråding:

Hovudutval for Livsløp velgjer følgjande representantar til klientutvalet i Hemsedal for perioden 2007-2011:

1…………………………………………………….. leiar

2……………………………………………………..

3……………………………………………………..

4……………………………………………………..

5……………………………………………………..

Hemsedal kommune

Sakshandsaming


Saknr .:
68/07


Arkivsaksnr: 07/1685



Arkivkode:
033 &15

Saksbehandler: Harald Sundsøy

___________________________________________________________________________

Saksnummer
Utvalg
Møtedato


PS 68/07
Hovudutval for Livsløp
06.12.2007 

___________________________________________________________________________

SAMARBEIDSUTVAL - VAL AV REPRESENTANTAR FOR PERIODEN 2007-2011.

Saka blir avgjort av:

Kommunestyret

Vedlegg:

Ingen

Dokument i saka:

Saksopplysningar:

Skulane har bedt om at det vert oppnemnt ein representant frå hovudutvalet til kvart samarbeidsutval ved skulane.

Rådmannen si tilråding:

Følgjande vert valt som medlem i samarbeidsutvala ved kommunens tre skular:

……………………Tuv skule (1-4)

……………………Hemsedal barne- og ungdomsskule (5-10)

……………………Ulsåk skule (1-4)

Hemsedal kommune

Sakshandsaming


Saknr .:
69/07


Arkivsaksnr: 07/1677



Arkivkode:
033 

Saksbehandler: Marit   Wøllo

___________________________________________________________________________

Saksnummer
Utvalg
Møtedato


PS 69/07
Hovudutval for Livsløp
06.12.2007 

___________________________________________________________________________

HALLINGDAL TEATERVERKSTAD-

VAL AV MEDLEM TIL STYRET

Saka blir avgjort av:

Hovudutval for livsløp

Vedlegg:

Vedtekter for Hallingdal teaterverkstad

Dokument i saka:

Ingen

Saksopplysningar:

Hallingdal Teaterverkstad er ei stifting der styret er samansett av ein representant frå kvar kommune. 

Kvar kommune yter eit årleg tilskot til teaterverkstaden.

For Hemsedal kommune utgjer dette om lag kr. 11 000,-.

Tenestetida er 4 år og samanfallande med ein kommunsetyreperiode.  Det bør også veljast varamedlem.

I 1999 vart Øyvind Eikre valt som medlem og Solveig Juven Gjerde valt som varamedlem til styret for Hallingdal Teaterverkstad.

I 2003 vart Solveig Juven Gjærde valt inn som Hemsedal kommune sin representant. Halvar Hjelmen har site som vararepresentant i same periode.

Forhold til overordna plan:

Ikkje vurdert.

Miljøkonsekvensar:

Ikkje vurdert.

Økonomiske konsekvensar:

Årleg tilskot som ligg inne i budsjettet.

Vurdering:

Hallingdal Teaterverkstad er eit viktig regionalt tiltak der kommunen yter eit årleg tilskot til drifta. 

Som tilskotsytar er det i Hemsedal si interesse at kommunen vel representant til styret.

Solveig Juven Gjærde har hatt vervet som styreleiar dei siste 4 åra.

Administrasjonen har vore i kontakt med dei to representantane, både styrerepresentanten og vararepresentanten har sagt seg villige til å stille opp for ein ny periode.

Rådmannen si tilråding:

Hovudutval for livsløp vedtek:

1. Solveig Juven Gjærde vert valt til Hemsedal kommune sitt medlem i styret for Hallingdal teaterverkstad.

2. Halvard Hjelmen vert valt til varamedlem

Hemsedal kommune

Sakshandsaming


Saknr .:
70/07


Arkivsaksnr: 07/1636



Arkivkode:
033 &15

Saksbehandler: Anne Marie Storeheier

___________________________________________________________________________

Saksnummer
Utvalg
Møtedato


PS 70/07
Hovudutval for Livsløp
06.12.2007 

___________________________________________________________________________

HALLINGDAL MUSEUM - VAL AV RÅDSMEDLEM FOR PERIODEN 2007-2011

Saka blir avgjort av:

Kommunestyret

Vedlegg:

Ingen

Dokument i saka:

Saksopplysningar:

Hemsedal kommune skal velje to representantar inn i rådet for Hallingdal museum, ein politikar og ein frå administrasjonen. Det skal også veljast personlege vara for begge.

Kjell Kristiansen har vært medlem av rådet med Bjørn Tore Moger som vara i perioden 2003-2007.

Frå administrasjonen var Kristin Thorson oppnemnt, med Marit Wøllo som vara.

Rådmannen si tilråding:

*

